
條目： 

《超日明三昧經》[之二] 

內容： 

七度 上 535 下 534 上 538 下； 下 543 中 546 上 

一、說三乘──緣覺之義頗異（上．五三四中，五三五上）（下．五四二中~下）（下．

五四三上） 

二、十三昧「與十地相應。前六三昧，六度究竟。第七三昧，方便善權。第八（般

舟）三昧，明慧成就，與得無生忍相當。第九三昧，得無礙辯化眾生。第十三

昧，即勇伏意三昧，智究竟。十三昧與十地、十度、十瑞、十總持，顯有關係。

與十住亦有關。 

三、說如幻，一再舉畫師喻，說三界由心，義本阿含，與十地經，及海龍王經意同。 

四、十二部經（下．五四四下）「四阿含」（下．五四七中） 

五、以四阿含為正，以般若經為偽──大小之爭（下．五四七中） 

六、般舟三昧，──三月，専志向佛，隨所向方（不限西方），見佛知但是心所化現，

與般舟經同（上．五三九中~下） 

七、「常念如來立佛形像」（上．五三六中） 「然灯於佛寺廟」（下．五四三下）「供

養形像舍利」（下．五四五中） 

八、發意，不退轉、一生補處、成無上道。（上．五三二中） 上（535 中） 下．

（546 中） 

出處： 

七度 上 535 下 534 上 538 下； 下 543 中 546 上 

※參見《佛說超日明三昧經》卷 1(CBETA, T15, no. 638, p. 535, c15-20)： 

「又有八法為菩薩行。何謂八？施度無極，戒度無極，忍度無極，進度無極，寂定度

無極，智度無極，權度無極，成名慧行；是為八。」 

佛時頌曰： 

「布施度無極，戒忍精進禪；智慧自然達，道明為最尊。」 



※參見《佛說超日明三昧經》卷 1(CBETA, T15, no. 638, p. 534, b10-13)： 

「佛大神通從無數劫，積累功德恢弘大哀，布施、持戒、忍辱、精進、一心、智慧、

善權方便皆為黎庶，自然獲之功不唐捐。」 

※參見《佛說超日明三昧經》卷 1(CBETA, T15, no. 638, p. 538, c19-24)： 

「若復行道，因十善行，六度無極，布施、持戒、忍辱、精進、一心、智慧，善權方

便，乃合成耳。不著佛身不離佛身，心意無想自然如空，稍入大慈又修大悲喜護等

行，不自為身常為一切亦不有求，身行謹勅口言謙順心念柔和，無有諛諂質朴無

邪。」 

※參見《佛說超日明三昧經》卷 2(CBETA, T15, no. 638, p. 543, b7-14)： 

又問：「何謂為有？何謂為無？」 

佛言：「有者從精進而不懈怠，積殖功德，布施、戒、忍、精進、一心、智慧、善權、

方便，慈悲喜護四恩空行，得無上正真之道，不從懈怠得，斯謂有也。無者，道無處

所無形無名，譬如虛空，不從造作而可獲也。無所造作無心意識，無內無外亦無中

間，無取無捨乃應入道，斯謂無也。」 

※參見《佛說超日明三昧經》卷 2(CBETA, T15, no. 638, p. 546, a3-8)： 

「布施一切無所悕望，斯則寶也；奉戒順禁發菩薩願，斯則寶也；忍辱之力伏意不

亂，斯則寶也；精進恪勤修道務本，斯則寶也；一心行定正不邪迷，斯則寶也；智慧

幽微不墮六衰，斯則寶也；善權方便各得其所，斯則寶也。」 

一、說三乘──緣覺之義頗異（上．五三四中，五三五上）（下．五四二中~下）（下．

五四三上） 

※參見《佛說超日明三昧經》卷 1(CBETA, T15, no. 638, p. 534, b21-25)： 

爾時有菩薩，名離垢目，白佛言：「何謂菩薩學？何謂聲聞學？何謂緣覺學？」 

佛言：「無限無礙其心泰然，是菩薩學；有限有礙其心偏局，是聲聞學；庶慕大乘進退

無慧心存中跱，是緣覺學。」 

※參見《佛說超日明三昧經》卷 1(CBETA, T15, no. 638, p. 535, a18-25)： 

離垢目又問佛言：「何謂中跱？」 

佛言：「發菩薩意，布施持戒忍辱精進一心智慧皆為妄想，欲得世尊三十二相八十種

好，威神聖德與眾卓異，不解本無如來之化，示現身命反求謂有。又謂有人欲度吾

我，不知本空行四等心，四恩著行至空無見無為因止，不知進退不知空慧，欲度眾生

無善權方便法身之明可以濟之，是謂緣覺學。」 



※參見《佛說超日明三昧經》卷 2(CBETA, T15, no. 638, p. 542, c1-5)： 

「本發道意為菩薩行，奉四等心慈悲喜護，遵行六度而皆有想有所希望，便墮聲聞緣

覺之乘；假使適成不樂因出，得至大乘躊躇不了，便住中者即墮小乘。」 

※參見《佛說超日明三昧經》卷 2(CBETA, T15, no. 638, p. 543, a27-b1)： 

「見生死病、泥洹之樂，則名聲聞。處在中間無益一切，名曰緣覺。無合無散不處泥

洹不惡生死，乃名之曰法身。」 

二、十三昧「與十地相應。前六三昧，六度究竟。第七三昧，方便善權。第八（般

舟）三昧，明慧成就，與得無生忍相當。第九三昧，得無礙辯化眾生。第十三

昧，即勇伏意三昧，智究竟。十三昧與十地、十度、十瑞、十總持，顯有關係。

與十住亦有關。 

※參見《佛說超日明三昧經》卷 1 (CBETA, T15, no. 638, p. 536, c15- p. 540, c10)。 

三、說如幻，一再舉畫師喻，說三界由心，義本阿含，與十地經，及海龍王經意同。 

※參見《佛說超日明三昧經》卷 1(CBETA, T15, no. 638, p. 536, c9-15)： 

「譬如畫師畫作形像，隨手大小。雖因緣合，有彩有板有筆，畫師不畫不能成像。四

魔如是，心已堅固便無所起則無四魔。所以者何？五陰無處、四大本無、十二因緣無

有端緒，曉了如是則無魔事。計我人有壽命，墮魔見縛；分別無身乃降伏魔。」 

※參見《佛說超日明三昧經》卷 1(CBETA, T15, no. 638, p. 538, c12-19)： 

「觀于六情本無處所，無所從來無所從去，本自然空緣對而興。譬如天雨不從龍出、

不從水出、不從地出、不從龍心出，皆因緣合會乃致此雨。六情諸入亦復如斯，猶因

緣成不得獨立，生死如是。譬如畫師畫作人像、屋室舍宅、象馬車乘，未畫作時不見

處所，工治壁板素筆彩繪，具眾緣合具會乃成之。善惡如是，因緣合成。」 

※參見《佛說超日明三昧經》卷 2(CBETA, T15, no. 638, p. 541, c1-4)： 

「譬如畫師治壁板素，和合彩具，因摸作像分賦彩色，從意則成。五道如是！本無處

所隨行而成。」 

四、十二部經（下．五四四下）「四阿含」（下．五四七中） 

※參見《佛說超日明三昧經》卷 2(CBETA, T15, no. 638, p. 544, c22-29)： 

佛告日王：「欲達去來今現在事，十方諸佛法身平等，常當信樂分別此義；欲知生死十

二因緣所從興發三趣之患、五蓋之覆，當解此義信奉行之；欲了十二部經典之要，開

三達教越于三脫至三達智，當解斯義。猶郡國縣邑、丘聚村落、百穀草木藥果之樹，

皆因地生。菩薩入斯慧無所不化，皆成立之至于無上正真之道，聲聞緣覺皆依因

之。」 



※參見《佛說超日明三昧經》卷 2(CBETA, T15, no. 638, p. 547, b3-7)： 

佛言：「善哉！誠如所云，所云無異。憶念往古無數劫時，發菩薩意，始學之初出家離

欲，得為比丘名曰法樂。好尚雜句嚴飾之文，不志大乘深妙之化，謂為虛偽非佛正

典。乃以四阿含懷來果證以為雅誨。」 

五、以四阿含為正，以般若經為偽──大小之爭（下．五四七中） 

※參見《佛說超日明三昧經》卷 2(CBETA, T15, no. 638, p. 547, b3-13)： 

佛言：「善哉！誠如所云，所云無異。憶念往古無數劫時，發菩薩意，始學之初出家離

欲，得為比丘名曰法樂。好尚雜句嚴飾之文，不志大乘深妙之化，謂為虛偽非佛正

典。乃以四阿含懷來果證以為雅誨。時有大學信大乘者，名智度無極，講空無慧深奧

無際，久修梵行悉共諷誦，敷陳旨要宣布流美，四輩洽聞。法樂比丘，所在坐上聞誦

慧品，輒誹謗之，云非佛教，自共撰合慎勿修行。用因此罪墮大地獄十八囹圄，受殃

酷痛彌歷年劫。」 

六、般舟三昧，──三月，専志向佛，隨所向方（不限西方），見佛知但是心所化現，

與般舟經同（上．五三九中~下） 

※參見《佛說超日明三昧經》卷 1(CBETA, T15, no. 638, p. 539, b10-c14)： 

離垢目白佛言：「何謂為現在諸佛目前立三昧？」 

佛言：「譬如月盛具足滿時眾冥皆除，喻諸所作精修清淨所願者成，具立佛土訓化眾

生，先覩嘉瑞三千佛土，師子鹿王首戴繒帛，其身高大威御雜獸。逮成無極諸總持門

八萬四千，則具超越以慧成就。 

「又有十事：一心定意三月，無想念，專志向佛，眾想皆斷，不為諸求，解法悉空，

不畏三界，不樂無為，不計有為，解知法身；是為十。 

「其所向方聞現在佛，常念彼方覩佛眾會四部弟子為說經法，察四大空，地如聚沫、

水如朝露、火如紅電、風如搖扇。分別四大因緣合成本無所有。 

「自觀身貌察一切根本無形貌；自觀痛痒知本無痛痒；自觀思想察一切思想知本無思

想；自觀其意知本無意，以觀已空見一切無。 

「愍哀八難，釋世八事，盛衰毀譽，有名無名，勤苦安樂，捨于八邪，不住八正。等

處有無亦無所住，行四等心慈悲喜護，四恩濟眾惠施仁愛饒益等利。一心向佛無諸想

念，五陰則斷六衰無處心則得定，不見四大不見人民，不覩天地人物永無所見，久久

乃覩十方諸佛。譬如水濁不見其底，停久不動詳而清澈。菩薩如是，適定無想觀無所

見，五陰六衰㸌如雲除，日月光顯覩十方佛。以復觀之，我至佛所？佛為來耶？心則

自惟，佛亦不來，我亦不往。譬如明鏡清水淨油，觀形覩影不入不出。菩薩如是，覩

十方佛亦無往還。譬如夢中歸本鄉里，自見父母兄弟妻子，寤則不見。菩薩如是，覩



十方佛，從三昧寤都無所見。所以者何？解知本無，三十二相、八十種好但化現耳！

無形無處。譬如虛空，不可別知何者是空。法身如斯無有處所，乃能覩達一切之原，

坐覩十方不往不來，是為現在諸佛立目前三昧。」 

七、「常念如來立佛形像」（上．五三六中） 

※參見《佛說超日明三昧經》卷 1(CBETA, T15, no. 638, p. 536, b11-15)： 

佛言：「善哉善哉！有四事常不離佛。何謂四？常念如來立佛形像，聞經深義則信奉

行，雖不見佛曉了本無，知十方佛則一法身；是為四事不離諸佛。」 

「然灯於佛寺廟」（下．五四三下） 

※參見《佛說超日明三昧經》卷 2(CBETA, T15, no. 638, p. 543, c21-24)： 

佛告日王：「有四事法得為日王。何謂為四？常憙布施，修身慎行奉戒不犯，又志然燈

於佛寺廟，若於父母沙門道人殖光明德；是為四。」 

「供養形像舍利」（下．五四五中） 

※參見《佛說超日明三昧經》卷 2(CBETA, T15, no. 638, p. 545, b4-14)： 

佛告長者：「奉華散佛，生生端正，衣飯自然；燒香芬熏，身體香潔名德遠聞；其然燈

者，天眼明慧不處窈冥；幢幡施者，所在富樂財寶無限；上繒蓋者，致得屋宅覆蓋不

露；音樂倡伎樂佛塔寺及樂一切，得天耳徹聽；履屣車乘施者得輕舉能飛；一心向佛

得知宿命；慈察眾生知一切心；以法施與得諸漏盡；以食施與常值法會；以衣施與得

三十二相八十種好。我滅度後其有供養形像舍利，德皆如是！稍稍順法，因斯得度無

為之道。」 

八、發意，不退轉、一生補處、成無上道。（上．五三二中） 上（535 中） 下．

（546 中） 

※參見《佛說超日明三昧經》卷 1(CBETA, T15, no. 638, p. 532, b9-15)： 

爾時，普明說此偈讚佛已，長跪叉手，問曰：「唯然世尊！斯諸會者有發菩薩意，或未

發者；有得不退轉，或未得者；有得不起法忍，一生補處道德成者；或在五道生死縛

者。如來加哀深為演現無極寶藏，令未解達心得㸌然，愚冥覩明得不退轉，寧有三昧

名普照，深淺消散二法，疾至無上正真道乎？」 

※參見《佛說超日明三昧經》卷 1(CBETA, T15, no. 638, p. 535, b15-20)： 

「又有四法為菩薩行。何謂四？常遵慈心無有害意，長養道化常修慈悲，愍傷眾生生

死勤苦為之雨淚；常奉喜意和顏悅色，向於群萌無憎愛心；常行護心勸教眾生使發道

意；已發道意至不退轉；已不退轉，至於道場無上正真道；是為四。」 

※參見《佛說超日明三昧經》卷 2(CBETA, T15, no. 638, p. 546, b17-20)： 



佛言：「其未發意者皆令發之，其退轉者使不退轉，於諸所生使無所起，其未具足至一

生補處，是為菩薩施恩於一切。」 

條目： 

《金剛三昧本性清淨不壞不滅經》 

內容： 

《佛說金剛三昧本性清淨不壞不滅經》（15） 三秦失譯 

1、 住首楞嚴三昧十地菩薩，如十五日月。住已，修百三昧，入金剛相三昧，乃成

佛。 

2、 世尊入定，與觀佛三昧經（二．六五三下）相近。 

3、思益、網明天子。普賢，妙音，虛空藏，觀世音，大勢至，從他方來（六九七上）

為彌勒說。  近羅什所譯。 

出處： 

1、 住首楞嚴三昧十地菩薩，如十五日月。住已，修百三昧，入金剛相三昧，乃成

佛。 

※參見《佛說金剛三昧本性清淨不壞不滅經》卷 1 (CBETA, T15, no. 644, p. 697, c8-p. 

699, a1)： 

爾時世尊告彌勒菩薩：「諦聽諦聽，善思念之！今當為汝分別解說菩薩所行功德地法。

初地菩薩猶如初月，光明未顯，然其明相皆悉具足，二地菩薩如五日月，三地菩薩如

八日月，四地菩薩如九日月，五地菩薩如十日月，六地菩薩如十一日月，七地菩薩如

十二日月，八地菩薩如十三日月，九地菩薩如十四日月，十地菩薩如十五日月，圓滿

可觀明相具足，其心淡泊安住不動，不沒不退住首楞嚴三昧。菩薩住首楞嚴三昧已，

如月天子十寶為宮，生十寶樹，月精摩尼以為樹果。此珠力故，月天子宮行閻浮提普

施清涼，菩薩摩訶薩住首楞嚴三昧亦復如是。 

「彌勒當知！菩薩摩訶薩住首楞嚴三昧已，修百三昧門，然後乃入金剛三昧。 

…… 

是金剛三昧，不住不起、不滅不壞、不斷不異、不脫不變，入慧明性舉起甚深，一合

相智不見身心法，然後成阿耨多羅三藐三菩提。此菩提智不離不生，無有眾相不可沮

壞，如金剛山無能傾動。金剛三昧不退不沒，入於畢竟大寂滅處，遊戲自在三昧海

中，諸佛如來以此三昧王三昧力故，普至一切諸空法界，而能遊戲聖解脫處。」 

2、 世尊入定，與觀佛三昧經（二．六五三下）相近。 



※參見《佛說觀佛三昧海經》卷 2〈觀相品 3〉(CBETA, T15, no. 643, p. 653, c1-p. 654, 

a1)： 

「云何名為如來成佛時大人相、覺人相、不動人相、解脫人相、光明人相、滿智慧人

相、具足諸波羅蜜相、首楞嚴等諸三昧海相？菩薩摩訶薩，從勝意慈三昧起，入滅意

定；從滅意定起，還入首楞嚴；從首楞嚴起，入慧炬三昧；從慧炬三昧起，入諸法相

三昧；從諸法相三昧起，入光明相三昧；從光明相三昧起，入師子音聲三昧；從師子

音聲三昧起，入師子奮迅三昧；從師子奮迅三昧起，入海意三昧；從海意三昧起，入

普智三昧；從普智三昧起，入陀羅尼印相三昧；從陀羅尼印相三昧起，入普現色身三

昧；從普現色身三昧起，入法界性三昧；從法界性三昧起，入師子吼力王三昧；從師

子吼力王三昧起，入滅諸魔相三昧；從滅諸魔相三昧起，入空慧三昧；從空慧三昧

起，入解空相三昧；從解空相三昧起，入大空智三昧；從大空智三昧起，入遍一切處

色身三昧；從遍一切處色身三昧起，入寂心相三昧；從寂心相三昧起，入菩薩摩訶薩

金剛相三昧；從金剛相三昧起，入金剛頂三昧；從金剛頂三昧起，入一切三昧海；從

一切三昧海起，入一切陀羅尼海三昧；從一切陀羅尼海三昧起，入一切佛境界海三

昧；從一切佛境界海三昧起，入一切諸佛解脫、解脫知見海三昧；從解脫、解脫知見

海三昧起，然後方入無量微塵數諸三昧海門；從諸三昧海門起，入寂意滅意三昧；從

寂意滅意三昧起，入金剛譬定大解脫三昧相門。」 

 

3、思益、網明天子。普賢，妙音，虛空藏，觀世音，大勢至，從他方來（六九七上）

為彌勒說。  近羅什所譯。 

※參見《佛說金剛三昧本性清淨不壞不滅經》卷 1  (CBETA, T15, no. 644, p. 697, a18-

b11)： 

一時佛在毘耶離國大林精舍重閣講堂，與大比丘眾五千人俱，尊者摩訶迦葉、尊者舍

利弗、尊者大目揵連、尊者摩訶迦旃延等眾所知識，菩薩摩訶薩萬八千人俱，其名

曰：文殊師利菩薩、梵德菩薩、光德菩薩、星德菩薩、師子王菩薩、師子藏菩薩、妙

音聲菩薩、白香象菩薩、金剛幢菩薩、解脫月菩薩、須彌相菩薩、彌勒菩薩摩訶薩，

皆如是等上首者也。他方復有慧德菩薩、星德菩薩、常莊嚴菩薩、普光菩薩、普賢菩

薩、滿月菩薩、觀世音菩薩、大勢至菩薩、妙音菩薩、虛空藏菩薩、淨音聲菩薩，如

是等菩薩摩訶薩萬八千人俱，梵釋護世天王無數天子俱，難陀龍王、跋難陀龍王，與

四大龍王及其眷屬百千諸龍，各持如意珠王以供養佛。乾闥婆王、阿修羅王、迦樓羅

王、摩睺羅伽王、大力鬼王，各與眷屬其數無量，持堅黑沈水及海此岸栴檀雜香供養

於佛。他方梵王名曰廣目，與思益、網明十千梵俱，持天曼陀羅華、摩訶曼陀羅華，

以散佛上及諸大眾，諸梵所散微妙天華，柔軟鮮明甚可愛樂，當於佛上化成華帳，顯

發光飾重閣講堂，猶如淨國七寶莊嚴。 

條目： 



《力莊嚴三昧經》 

內容： 

《力莊嚴三昧經》三卷（15） 那連提耶舍譯 

1、 文殊等二十童子。為智輪大海辯才童子說。序分長廣。 

2、「諸佛境界及以一切眾生境界，此二境界，是一法界，無有差別」（下．七二 O 上）

「一切眾生境界知故，多陀阿伽度阿羅呵三藐三菩提智慧具足。」（中） 

3、三世有。  一切「如如湛然常住，無有遷動，同一法界。」（下．七二一中） 

出處： 

1、 文殊等二十童子。為智輪大海辯才童子說。序分長廣。 

※參見《力莊嚴三昧經》卷 1  CBETA, T15, no. 647, p. 712, c8-18)： 

爾時，文殊師利童子及一切眾生最愛樂童子，如是眾等二十童子，一時俱起到於佛

所。到佛所已，時釋迦佛在三昧中，百福莊嚴，寂然不動。時諸童子各各默然，偏袒

右臂頂禮佛足，右遶如來遶三匝已，譬如壯士屈伸臂頃各往十方。 

爾時，文殊師利童子、智輪大海辯才童子，向於東方度如恒河沙等國土，彼有世界名

一切光，其中有佛號無邊光如來、應供、正遍知——十號具足——為諸大眾說微妙

法。時二童子到彼剎已，為佛作禮，坐於眾中。」 

※參見《力莊嚴三昧經》卷 2  (CBETA, T15, no. 647, p. 716, b22-29)： 

「爾時，智輪大海辯才童子於華座上偏袒右肩，胡跪合掌復白佛言：「世尊！多陀阿伽

度、阿羅呵、三藐三佛陀，阿耨多羅三藐三菩提覺已，如來智、自在智、不可思議

智、不可量智、無等等智、不可數智、阿僧祇智、大智、佛智、一切種智，其義云

何？」 

佛告智輪大海辯才童子言：「善男子！諦聽諦聽，善思念之，我當為汝分別解說。」 

2、「諸佛境界及以一切眾生境界，此二境界，是一法界，無有差別」（下．七二 O 上） 

※參見《力莊嚴三昧經》卷 3  (CBETA, T15, no. 647, p. 720, a21-25)： 

智輪童子復白佛言：「世尊！一切眾生境界多少？」 

佛告智輪：「如是一切諸佛境界，此名一切眾生境界。又復，智輪！汝今當知：諸佛境

界及以一切眾生境界，此二境界是一法界，無有差別。」 

「一切眾生境界知故，多陀阿伽度阿羅呵三藐三菩提智慧具足。」（中） 

※參見《力莊嚴三昧經》卷 3  (CBETA, T15, no. 647, p. 720, b5-11)： 



智輪童子即答佛言：「一切眾生境界知故，多陀阿伽度、阿羅呵、三藐三佛陀智慧具

足。」 

佛告智輪：「汝當知此：如是方便，無量諸佛、如來境界與諸眾生境界一種，若有一切

眾生境界即佛境界。如是，一切如來境界及以一切眾生境界，是一境界，無二、無

別。」 

3、三世有。  一切「如如湛然常住，無有遷動，同一法界。」（下．七二一中） 

※參見《力莊嚴三昧經》卷 3  (CBETA, T15, no. 647, p. 721, b21-27)： 

「智輪童子！一切眾生、一切眾生法，不生、不滅，非動、非亂，非彼、非此，不染

煩惱、非寂滅離。如是，過去、當來、現在諸佛、如來，非生、非滅，不動、不亂，

非彼、非此，不染煩惱、非寂滅離。此名法住、亦名法行，如如非異、如如非不異，

如如湛然常住，無有遷動，同一法界。」 


